
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ԴԵԿՏԵՄԲԵՐԻ 24-Ի ԹԻՎ 1937-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ
ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ

	17.01.2025թ. 

	
	02/16.4/1319-2025

	1. Նախագծի 1-ին կետով նախատեսվում է ՀՀ կառավարության 2003 թվականի դեկտեմբերի 24-ի «Հայաստանի Հանրապետության պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին» N 1937-Ն որոշման նախաբանում «Հայաստանի Հանրապետության պետական» բառերից առաջ լրացնել «Հիմք ընդունելով «Բյուջետային համակարգի մասին» Հայաստանի Հանրապետության օրենքի 15-րդ հոդվածի 4-րդ մասի «ը» ենթակետը» բառերը, մինչդեռ վերոնշյալ դրույթը չի համապատասխանում իրավական որոշակիությանը, հետևաբար՝ այն չի կարող վերոնշյալ որոշման համար պատշաճ իրավական հիմք դիտարկվել:














1. Նախագծի 2-րդ կետով նոր խմբագրությամբ շարադրվող որոշման 3-րդ կետի համաձայն՝ սույն կարգի իմաստով սուբսիդիան` (...) ինչպես նաև ներդրումային ծրագրերի շրջանակներում արտադրության մակարդակի վրա ազդելու կամ իրականացված աշխատանքների դիմաց կազմակերպության կատարած ծախսերի կամ դրա մի մասի փոխհատուցումն է, մինչդեռ սույն դրույթը խնդրահարույց է իրավական որոշակիության սկզբունքի տեսանկյունից, քանի որ պարզ չէ, թե որ ներդրումային ծրագրերի մասին է խոսքը:
1. Նախագծի 3-րդ կետով հետադարձ ուժ կիրառելու վերաբերյալ դրույթ է նախատեսվում, սակայն որոշակիացված չէ, թե որոշմանը հետադարձ ուժ տալով ինչ խնդիր է լուծվում, ուստի վերոնշյալ դրույթի իրավաչափությունը հնարավոր չէ գնահատել:
	Չի ընդունվել։
[bookmark: _GoBack]«Հայաստանի Հանրապետության բյուջետային համակարգի մասին» օրենքի (այսուհետ՝ Օրենք) 15-րդ հոդվածի 1-ին մասի համաձայն՝ Բյուջեների կատարումը պետական և տեղական ինքնակառավարման մարմինների` համապատասխանաբար պետական և համայնքների բյուջեների մուտքերի ձևավորման և ելքերի իրականացման կանոնակարգված գործունեությունն է: Նույն հոդվածի 4-րդ մասի համաձայն՝ Բյուջեների կատարման կարգը սահմանում է կառավարությունը` սույն օրենքի հիման վրա:
Օրենքի 39-րդ հոդվածի 5-րդ մասի համաձայն՝ Բյուջեների ընթացիկ ծախսերն են՝... 
դ) սուբսիդիաները:
Հաշվի առնելով, որ Օրենքի իմաստով սուբսիդիան, որպես բյուջետային ծախս ներառվում է բյուջետային ելքերում, որոնց իրականացման գործունեությունը հանդիսանում է բյուջեի կատարում և որի կարգը սահմանում է կառավարությունը, գտնում ենք, որ ներկայացված նախագծի նախաբանում նշված «Հայաստանի Հանրապետության բյուջետային համակարգի մասին» ՀՀ օրենքի 15-րդ հոդվածի 4-րդ մասի «ը» ենթակետը» վերջինիս ընդունման համար հանդիսանում է պատշաճ լիազորող նորմ: 

Ընդունվել է
Նախագիծը լրամշակվել է, կատարվել են համապատասխան խմբագրումներ: Հիմք է ընդունվել «Կառավարության կառուցվածքի և գործունեության մասին» ՀՀ օրենքի 11-րդ հոդվածի 8-րդ մասում նշված  ներդրումային ծրագրի սահմանումը:

	2. ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ
ՖԻՆԱՆՍԱՏՆՏԵՍԱԳԻՏԱԿԱՆ ՎԱՐՉՈՒԹՅՈՒՆ

	17.01.2025թ.

	
	02/16.4/1319-2025

	1․ «Հայաստանի Հանրապետության կառավարության 2003 թվականի դեկտեմբերի 24-ի N 1937-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծով առաջարկվում է ՀՀ կառավարության 24.12.2003թ. թիվ 1937-Ն որոշմամբ հաստատված «սուբսիդիա» հասկացության մեջ կատարել փոփոխություն և այն սահմանել հետևյալ խմբագրությամբ.
2․ «Սույն կարգի իմաստով սուբսիդիան` ..., ինչպես նաև ներդրումային ծրագրերի շրջանակներում արտադրության մակարդակի վրա ազդելու կամ իրականացված աշխատանքների դիմաց կազմակերպության կատարած ծախսերի կամ դրա մի մասի փոխհատուցումն է: Սուբսիդիան ուղղված չէ ... և կազմակերպության ընթացիկ գործունեության արդյունքում գոյացող եկամուտների հավելում է՝ բացառությամբ  ներդրումային ծրագրերի շրջանակներում արտադրության մակարդակի վրա ազդելու կամ իրականացված աշխատանքների դիմաց կազմակերպության կատարած ծախսերի կամ դրա մի մասի փոխհատուցման դեպքերի:.»
3․ Միաժամանակ ՀՀ կառավարության 27.12.2024թ. «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» թիվ 2060-Ն որոշման 1-ին կետի 1-ին ենթակետով ևս սահմանվում է «սուբսիդիա» հասկացությունը: 
4․ Նշվածով պայմանավորված՝ առաջարկում ենք քննարկել ՀՀ կառավարության 27.12.2024թ. թիվ 2060-Ն որոշման մեջ ևս փոփոխություն կատարելու նպատակահարմարության հարցը: 
	Ընդունվել է
Նախագիծը լրամշակվել է, կատարվել են համապատասխան խմբագրումներ:

